
ЖОБА




ҚАЗАҚСТАН РЕСПУБЛИКАСЫНЫҢ ЗАҢЫ


Қазақстан Республикасының Әкімшілік құқық бұзушылық туралы кодексіне энергия үнемдеу және энергия тиімділігін арттыру мәселелері бойынша өзгерістер мен толықтырулар енгізу туралы
 

1-бап. 2014 жылғы 5 шілдедегі Қазақстан Республикасының Әкімшілік құқық бұзушылық туралы кодексіне мынадай өзгерістер мен толықтырулар енгізілсін:
1) 289-бапта: 
екінші бөлік мынадай редакцияда жазылсын:
«2. Энергия тұтынудың нормативтерін асыру – 
шағын кәсіпкерлік субъектілеріне – құқық бұзушылық болған, бірақ бір жылдан аспайтын кезеңде бекітілген нормативтерден астам пайдаланылған энергетикалық ресурстар құнының елу, орта кәсіпкерлік субъектілеріне – елу, ірі кәсіпкерлік субъектілеріне – елу пайызы мөлшерінде айыппұл салуға алып келеді.»;
төртінші бөлікте:
«бес» деген сөз « бір жүз» деген сөздермен ауыстырылсын;
«он» деген сөз «бір жүз» деген сөздермен ауыстырылсын;
«отыз» деген сөз «бір жүз» деген сөздермен ауыстырылсын;
2) 292-бап мынадай редакцияда жазылсын:
«292-бап. Мемлекеттік энергетикалық тізілім субъектілерінің Мемлекеттік энергетикалық тізілімге енгізілетін ақпаратты ұсыну жөніндегі міндетті бұзуы, энергетикалық ресурстарды және суды тұтыну көлемін өнімнің, ғимараттар, құрылыстар мен құрылысжайлар алаңының бірлігіне энергия үнемдеу және энергия тиімділігін арттыру жөніндегі қорытындылар бойынша белгіленген шамаға дейін міндетті түрде жыл сайын төмендету туралы талапты бұзуы
1. Мемлекеттік энергетикалық тізілім субъектілерінің Мемлекеттік энергетикалық тізілімге енгізілетін ақпаратты ұсынбауы – 
шағын кәсiпкерлiк субъектiлерiне – сексен, орта кәсiпкерлiк субъектiлерiне – бір жүз алпыс, iрi кәсiпкерлiк субъектiлерiне төрт жүз айлық есептiк көрсеткiш мөлшерiнде айыппұл салуға алып келеді.
2. Осы баптың бірінші бөлігінде көзделген, әкімшілік жаза 

қолданылғаннан кейін бір жыл ішінде қайталап жасалған іс-әрекет –
заңды тұлғаның басшысына – сексен, шағын кәсiпкерлiк субъектiлерiне – бір жүз алпыс, орта кәсiпкерлiк субъектiлерiне – үш жүз жиырма, iрi кәсiпкерлiк субъектiлерiне – сегіз жүз айлық есептiк көрсеткiш мөлшерiнде айыппұл салуға алып келеді.
3. Мемлекеттік энергетикалық тізілім субъектілерінің Мемлекеттік энергетикалық тізілімге енгізілетін ақпаратты аңық немесе толық ұсынбауы –
заңды тұлғаның басшысына – он, шағын кәсіпкерлік субъектілеріне – жиырма, орта кәсіпкерлік субъектілеріне – қырық, ірі кәсіпкерлік субъектілеріне – бір жүз айлық есептік көрсеткіш мөлшерінде айыппұл салуға алып келеді.
4. Осы баптың үшінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған іс-әрекет –
заңды тұлғаның басшысына – жиырма, шағын кәсіпкерлік субъектілеріне – қырық, орта кәсіпкерлік субъектілеріне – сексен, ірі кәсіпкерлік субъектілеріне – екі жүз айлық есептік көрсеткіш мөлшерінде айыппұл салуға алып келеді.
5. Мемлекеттік энергетикалық тізілім субъектілерінің энергия аудитінен немесе экспресс-энергия аудитінен өткеннен кейін бес жыл ішінде энергетикалық ресурстарды және суды тұтыну көлемін өнімнің, ғимараттар, құрылыстар мен құрылысжайлар алаңының бірлігіне энергия үнемдеу және энергия тиімділігін арттыру жөніндегі қорытындыда айқындалған шамаға дейін міндетті түрде жыл сайын төмендету туралы талапты бұзуы –
шағын кәсіпкерлік субъектілеріне – бір жүз, орта кәсіпкерлік субъектілеріне – бес жүз, ірі кәсіпкерлік субъектілеріне – бір мың айлық есептік көрсеткіш мөлшерінде айыппұл салуға алып келеді.
6. Осы баптың бесінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған іс-әрекет –
шағын кәсіпкерлік субъектілеріне – екі жүз, орта кәсіпкерлік субъектілеріне – бір мың, ірі кәсіпкерлік субъектілеріне – екі мың айлық есептік көрсеткіш мөлшерінде айыппұл салуға алып келеді.»;
3) 17-тарау мынадай мазмұндағы 292-1-баппен толықтырылсын:
«292-1-бап. Мемлекеттік энергетикалық тізілім субъектілерінің энергия тиімділігі бойынша нысаналы индикаторларға қол жеткізбеуі
1. Жылына елу мың және одан да көп тонна шартты отынға баламалы көлемде энергетикалық ресурстарды тұтынатын Мемлекеттік энергетикалық тізілім субъектілерінің Қазақстан Республикасының заңнамасына сәйкес белгіленген энергия тиімділігі жөніндегі нысаналы индикаторларға қол жеткізбеуі –
заңды тұлғаның басшысына – қырық айлық есептік көрсеткіш мөлшерінде;
шағын кәсіпкерлік субъектілеріне – алпыс айлық есептік көрсеткіш мөлшерінде, орта кәсіпкерлік субъектілеріне – бір жүз алпыс мөлшерінде, ірі кәсіпкерлік субъектілеріне – төрт жүз айлық есептік көрсеткіш мөлшерінде айыппұл салуға алып келеді. 
 2. Осындай құқық бұзушылық үшін әкімшілік жаза қолданылғаннан кейін бір жыл ішінде қайталап бұзу –
лауазымды адамдарға – сексен айлық есептік көрсеткіш мөлшерінде;
шағын кәсіпкерлік субъектілеріне – бір жүз алпыс айлық есептік көрсеткіш мөлшерінде, орта кәсіпкерлік субъектілеріне – үш жүз жиырма, ірі кәсіпкерлік субъектілеріне – сегіз жүз айлық есептік көрсеткіш мөлшерінде айыппұл салуға алып келеді.
Ескерпе. Энергия тиімділігі жөніндегі нысаналы индикаторлар деп энергия үнемдеудің және энергия тиімділігін арттырудың мемлекеттік бағдарламасы шеңберінде бекітілген көрсеткіштер түсініледі.»;
4) 293-бап мынадай редакцияда жазылсын:
«293-бап. Мемлекеттік энергетикалық тізілім субъектісінде энергия үнемдеу және энергия тиімділігін арттыру жөніндегі әзірленген және бекітілген іс-шаралар жоспарының, энергия үнемдеу және энергия тиімділігін арттыру жөніндегі қорытындының болмауы
1. Мемлекеттік энергетикалық тізілім субъектісінде энергия үнемдеу және энергия тиімділігін арттыру жөніндегі қорытындының болмауы –
шағын кәсiпкерлiк субъектiлерiне – бір жүз, орта кәсiпкерлiк субъектiлерiне – бес жүз, iрi кәсiпкерлiк субъектiлерiне – бір мың айлық есептiк көрсеткiш мөлшерiнде айыппұл салуға алып келеді.
2. Осы баптың бірінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған іс-әрекет –
шағын кәсiпкерлiк субъектiлерiне – екі жүз, орта кәсiпкерлiк субъектiлерiне – бір мың, iрi кәсiпкерлiк субъектiлерiне – екі мың айлық есептiк көрсеткiш мөлшерiнде айыппұл салуға алып келеді.
3. Мемлекеттік энергетикалық тізілім субъектісінде энергия үнемдеу және энергия тиімділігін арттыру жөніндегі әзірленген және бекітілген іс-шаралар жоспарының болмауы –
шағын кәсіпкерлік субъектілеріне – бір жүз, орта кәсіпкерлік субъектілеріне – бес жүз, ірі кәсіпкерлік субъектілеріне – бір мың айлық есептік көрсеткіш мөлшерінде айыппұл салуға алып келеді.
4. Осы баптың үшінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған іс-әрекет –
шағын кәсіпкерлік субъектілеріне – екі жүз, орта кәсіпкерлік субъектілеріне – бір мың, ірі кәсіпкерлік субъектілеріне – екі мың айлық есептік көрсеткіш мөлшерінде айыппұл салуға алып келеді.»;
5) 294-бапта:
бірінші бөліктің екінші абзацы «тәркілене отырып,» деген сөздерден кейін «лауазымды адамдарға – жиырма,» деген сөздермен толықтырылсын;
екінші бөліктің екінші абзацы «тәркілене отырып,» деген сөздерден кейін «заңды тұлғаның басшысына – сексен,» деген сөздермен толықтырылсын.;
үшінші бөліктің екінші абзацындағы «шағын» деген сөз «заңды тұлғаның басшысына – үш, шағын» деген сөздермен ауыстырылсын;
төртінші бөліктің екінші абзацындағы «шағын» деген сөз «заңды тұлғаның басшысына – алты, шағын» деген сөздермен ауыстырылсын;»;
6) 11-тарау мынадай мазмұндағы 294-1-баппен толықтырылсын:
«294-1-бап. Мемлекеттік сатып алуды және тауарларды, жұмыстарды, көрсетілетін қызметтерді сатып алуды жүзеге асыру кезінде Қазақстан Республикасының энергия үнемдеу және энергия тиімділігін арттыру саласындағы заңнамасында белгіленген талаптарды бұзу
1. Мемлекеттік сатып алуды және тауарларды, жұмыстарды, көрсетілетін қызметтерді сатып алуды жүзеге асыру кезінде Қазақстан Республикасының энергия үнемдеу және энергия тиімділігін арттыру саласындағы заңнамасында белгіленген талаптарды бұзу –
ұлттық басқарушы холдингтерді, ұлттық холдингтерді, ұлттық басқарушы компанияларды және олармен үлестес заңды тұлғаларды қоспағанда, лауазымды адамдарға – алпыс, мемлекеттік мекемелер үшін – бір жүз, мемлекеттік кәсіпорындар, дауыс беретін акцияларының (жарғылық капиталға қатысу үлестерінің) елу және одан да көп пайызы мемлекетке тиесілі заңды тұлғалар және олармен үлестес заңды тұлғалар үшін – бір жүз айлық есептік көрсеткіш мөлшерінде айыппұл салуға алып келеді.
2. Осы баптың бірінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған іс-әрекет – 
ұлттық басқарушы холдингтерді, ұлттық холдингтерді, ұлттық басқарушы компанияларды және олармен үлестес заңды тұлғаларды қоспағанда, лауазымды адамдарға – алпыс, мемлекеттік мекемелер үшін – бір жүз, мемлекеттік кәсіпорындар, дауыс беретін акцияларының (жарғылық капиталға қатысу үлестерінің) елу және одан да көп пайызы мемлекетке тиесілі заңды тұлғалар және олармен үлестес заңды тұлғалар үшін – екі жүз айлық есептік көрсеткіш мөлшерінде айыппұл салуға алып келеді.»;
7) 296-бапта:
бірінші бөліктің екінші абзацында:
«он» деген сөз «бір жүз» деген сөздермен ауыстырылсын;
«он бес» деген сөздер «бес жүз» деген сөздермен ауыстырылсын;
«сексен» деген сөз «бір мың» деген сөздермен ауыстырылсын;
екінші бөліктің екінші абзацында:
«он бес» деген сөздер «екі жүз» деген сөздермен ауыстырылсын;
«отыз» деген сөз «бір мың» деген сөздермен ауыстырылсын;
«бір жүз елу» деген сөздер «екі мың» деген сөздермен ауыстырылсын;
8) 689-баптың бірінші бөлігінде:
«292,» деген цифлардан кейін «292-1,» деген цифлармен толықтырылсын;
«293,» деген цифлардан кейін «294-1» деген цифлармен толықтырылсын.
2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.


Қазақстан Республикасының				
Президенті


